
ABSTRAK

Kecekapan prestasi institusi pengajian tinggi khususnya dan segi prestasi tenaga
pengajar dan graduan yang dihasilkan sering diperdebatkan. Sehingga ke han im1 tidak
terdapat sebarang kaedah yang khusus digunakan untuk mengukur kecekapan institusi
pengajian tinggi di Malaysia. Dalam kajian ini, kaedah Analisis Penyampulan Data
menggunakan model CCR dicadangkan bagi mengukur kecekapan institusi pengajian
tinggi. Satu set data yang terdiri daripada sembilan buah sekolah di Universiti Utara
Malaysia digunakan dalam kaedah ini. Pengukuran kecekapan melibatkan satu sumber
mmput dan enam output yang dihasilkan. Melalui kaedah ini sekolah yang cekap dan
tidak cekap menggunakan input dalam menghasilkan output dikenal pasti. Seterusnya
sasaran terhadap input dan output bagi sekolah yang tidak cekap dapat ditentukan
dengan menggunakan set rujukan. Tujuan sasaran diadakan adalah bagi membantu

pihak pengurusan universiti memperbaiki skor kecekapan sekolah yang tidak cekap.

Katakunci: Analisis penyampulan data, kecekapan relatif, pengaturcaraan linear, input,

output

ABSTRACT

The efficiency of higher education institutions performance always been discussed
especially on their lecturers and graduates. Until now, there are no specific methods
used to measure the efficiency of higher education institution performance in Malaysia.
In this research, Data Envelopment Analysis using CCR model is recommended as a
method in measuring the efficiency of the higher education institution. A set of data
which consist of nine schools of Universiti Utara Malaysia are used in this method. The
measurement of efficiency involved one source of input and six output which are
produced. From this method, the efficient or inefficient schools which has used the
input in order to produce the output can be identified. Subsequent to that, the target for
input and output for inefficient schools can be determined by using a set of reference.
The main reason in using target is to assist the management of the university in

improving their efficiency score on its inefficient school.

Keywords: Data envelopment analysis, relative efficiency, linear programming, input,

output

BAB 1

PENGENALAN

1.1 Pengenalan kepada Analisis Kecekapan

Sektor awam boleh dikategorikan sebagai penyedia bagi pelbagai jenis perkhidmatan
tanpa mengambil kira faktor keuntungan. Dalam perkhidmatan kesihatan, sosial,
pendidikan, hasil dalam negeri dan pertahanan, didapati sektor-sektor ini
menggunakan sejumlah perbelanjaan yang besar serta mempunyai sejumlah
cawangan yang banyak yang memerlukan satu pantauan yang khusus supaya
perkhidmatan yang disalurkan benar-benar berkesan. Namun apa yang pasti, jarang
terdapat satu objektif yang bermotif keuntungan apabila membicarakan tentang
perbelanjaan sektor awam, objektif yang bermotifkan keuntungan jarang diambil

kira dan merupakan objektif kepada sektor swasta (Norman & Stoker, 1991).

Fokus utama dalam kajian ini adalah melibatkan perkhidmatan pendidikan untuk
melihat sejauh mana peruntukan yang diberi digunakan dengan sebaiknya. Seperti
yang diketahui, menerusi pembentangan belanjawan tahunan oleh kerajaan pada

setiap hujung tahun, peruntukan yang besar disediakan kerajaan kepada

